Փորձագիտական ծառայության նկարագիր (Terms of Reference - TOR)

Փորձագետի հաստիք՝ Սոցիալական քաղաքականության և գենդերային հարցերի փորձագետ
Հետազոտության նպատակը՝ ՀՀ անապահովության գնահատման համակարգի գենդերազգայուն վերլուծություն և քաղաքականության փաստաթղթի  մշակում
Ծառայության մատուցման ժամկետները՝ ապրիլ 1-օգոստոսի 31, 2026 թ․ 
1. Նախապատմություն
Հայաստանում աղքատության ցուցանիշները վերջին տարիներին կազմում են շուրջ 21.7% (2024թ. տվյալներով), ընդ որում աղքատ բնակչության 53․2%-ը կանայք են։ Գործող անապահովության գնահատման և սոցիալական պաշտպանության համակարգը հաճախ հիմնվում է տնային տնտեսությունների դրամական եկամուտների վրա՝ անտեսելով աղքատության բազմաչափ բնույթը և գենդերային առանձնահատկությունները։
2. Աշխատանքի նպատակը
Ուսումնասիրել․
· «Սոցիոսկոպ» ՀԿ-ի կողմից իրականացված «Հայաստանում աղքատության գենդերային ասպեկտը բազմակի ճգնաժամերից հետո» հետազոտության բացահայտումները, 
· ՀՀ անապահովության գնահատման գործող համակարգը, ներառյալ «Սոցիալական աջակցության մասին» ՀՀ օրենքը, «Պետական նպաստների մասին» ՀՀ օրենքը, Անապահովության գնահատման նոր համակարգի կարգն ու պայմանները և այլ առանձնահատկություններ սահմանող ՀՀ Կառավարության 2025թ․ N 27-Ն, 770-Ն և 825-Լ որոշումները և համակարգին առնչվող այլ իրավական ակտեր,
· Ուսումնասիրել Հայաստանում գենդերային քաղաքականության իրականացման 2025-2028 թվականների ռազմավարությունը և միջոցառումների ծրագիրը, Զբաղվածության 2025-2031 թվականների ռազմավարական ծրագիրը և Հայաստանի Հանրապետության ժողովրդագրական իրավիճակի բարելավման 2024-2040 թվականների ռազմավարությունը,
· Իրականացնել վերնշյալ փաստաթղթերի գենդերազգայուն վերլուծություն և ներկայացնել համապատասխան օրենսդրական կամ քաղաքականության առաջարկներ:
3. Փորձագետի խնդիրներն ու պարտականությունները
· Անապահովության գնահատման համակարգի ուսումնասիրություն. Գնահատել ընտանիքների անապահովության գնահատման նոր համակարգի մեթոդաբանությունը՝ հատկապես ուշադրություն դարձնելով որքանով են հաշվի առնվում չվարձատրվող խնամքի աշխատանքն ու ընտանիքի ներսում որոշումների կայացման դինամիկան:
· Օրենսդրական և քաղաքականությունների վերլուծություն. Վերլուծել վերոնշյալ քաղաքականությունները՝ վերհանելով դրանցում առկա հիմնախնդիրները, որոնք կարող են բերել կանանց աղքատության խորացմանը:
· Խոցելի խմբերի կարիքների հասցեագրում. Հատուկ անդրադարձ կատարել միայնակ մայրերի, տեղահանված կանանց, հաշմանդամություն ունեցող, ՄԻԱՎ-ով ապրող և համակարգայնորեն անտեսված այլ խմբերի կանանց սոցիալական պաշտպանության խնդիրներին ։
· Քաղաքականության փաստաթղթի կազմում. Մշակել ամփոփիչ փաստաթուղթ, որը կներառի գենդերազգայուն բարեփոխումների առաջարկներ։
5. Ակնկալվող արդյունքներ
1. Իրավական ակտերի և ռազմավարությունների գենդերազգայուն հետազոտություն,
2. Քաղաքականության փաստաթղթի մշակում՝ կոնկրետ օրենսդրական կամ քաղաքականության փոփոխությունների փաթեթով։
6. Պահանջվող որակավորում
· Բարձրագույն կրթություն սոցիալական գիտությունների, իրավագիտության կամ հանրային քաղաքականության ոլորտում։
· Գենդերային վերլուծության մեթոդաբանության խորը իմացություն։
· Հայերենի գերազանց իմացություն և վերլուծական տեքստեր կազմելու հմտություն։
